
 

 

წელს ADAMI Media Prize-ს ნომინანტთა სიაში სამი 

ქართული პროექტია.  

პანდემიით გამოწვეული რთული სიტუაციის გამო, 

გასული წლებისგან განსხვავებით, 2021 წელს ADAMI 

Media Prize განვითარების პროცესში მყოფ პროექტებს 

დააჯილდოვებს, მონაწილეებს შანსი ეძლევათ 

მოიგონ ფულადი ჯილდო, მოიძიონ შემოქმედებითი 

და საქმიანი პარტნიორები და დაასრულონ 

პროექტები. 

კიოლნში, საერთაშორისო ჟიურიმ ADAMI Media Prize-ის პროექტის განვითარების კონკურსის 

ფარგლებში, ასამდე კონკურსანტს შორის რვა საუკეთესო პროექტი შეარჩია. 

შერჩეული პროექტებია:   

 

1. მწარე შაქარი, 17/07 Productions, ანა ბარჯაძე 

აგარაში მცხოვრები სამი არასრულწლოვანი ძმის ისტორია, რომლებიც ცდილობენ 

ცხოვრებისეულ სირთულეებს მარტო გაუმკლავდნენ, რადგან დედა შრომით 

ემიგრაციაშია და მხოლოდ სატელეფონო ზარით შეუძლია აჩუქოს სიყვარული თავის 

შვილებს.  

2. დაღესტნელი პატიმარი ქალი, საქართველო, TV Imedi, ელენე ცინცაძე 

23 წლის ყრუ-მუნჯი ქალი, დაღესტნიდან საყვარელ კაცთან ერთად გარბის და 

თავშესაფარს საქართველოში ეძებს. ის საქართველოში სექს-პატიმარი ხდება, 40 

წლიანი სექსუალური და ფიზიკური ძალადობის შემდეგ, მას პოულობენ დები 

მაგამედოვები და ცდილობენ ქალის ნორმალურ ცხოვრებაში დაბრუნებას. . 

3.  ლომი, რომელიც ქალაქს იცავს, Actmedia LTD, თამარა მშვენიერაძე  

აფრიკელი მეფის ისტორია, რომელიც თბილისის მერის არჩევნებზე იყრის კენჭს. 

4. დაშორება, სომხეთი, სონა კოჩარიან 

კოვიდ რეგულაციების გამო, სამი ჩინელი სტუდენტი ლონდონიდან შინ ვერ 

ბრუნდება, რეჟისორი ყოველდღიურად ასახავს იმ სირთულეებს, რასაც მეგობრები ამ 

პერიოდში აწყდებიან. 

5. შემდეგი სადგური, აზერბაიჯანი, მარიამ რაჰიმოვა 

დოკუმენტური ფილმი გვიყვება სამი აზერბაიჯანელი ახალგაზრდას ისტორიას. 

რომელთაც სრულიად განსხვავებული სოციალური წარმომავლობა და ცხოვრების 

წესი აქვთ.  

6. დაკარგული მოლდოვაში, მოლდოვა, VOLT Cinematography, ვლად ბოლგარინ 

დიეგოს სურს ყოფილ შეყვარებულს, კელსის შეურიგდეს. გოგონას გულის მოსაგებად 

ის Peace Corps-ის პროექტში ერთვება და მოლდოვაში ჩადის, სადაც სწავლობს როგორ 

გახდეს ემპათიური ადამიანი და დაეხმაროს სხვებს. 



 

7. დუდუ და ლალა, უკრაინა, Atasov Film, ტატიანა სუჩკოვა-ლადიკონლაინ 

ვიდეოპროექტი “დუდუ და ლალა” წარმოგვიდგენს ქართველი კაცისა და უკრაინელი 

ქალის რომანტიკულ ისტორიასა და შემოქმედებას. არტისტები მუსიკის საშუალებით 

გვიჩვენებენ თუ როგორ ვიცხოვროთ სიყვარულით, სიმშვიდითა და მეგობრობით.  

8. გზა სლავალაჩიისკენ, ბელარუსი, ვარფალამეი კურაგა 

დოკუმენტური ფილმი ბელარუსი და დასავლეთ უკრაინელი ფოლკ-მუსიკოსების 

კოლაბორაციაზე გვიყვება, ისინი ახერხებენ შექმნან მულტიკულტურული ოჯახი, 

მიუხედავად სირთულეებისა. 

 

 

        10 ნოემბრიდან მსურველებს შეეძლებათ პროექტებს გაეცნონ ონლაინ პლატფორმაზე -

https://www.adamimediaprize.eu/ გარდა ამისა, მაყურებელს ეძლევა უნიკალური საშუალება, 

ჩაერთოს გამარჯვებულის გამოვლენის პროცესში, ხმა მისცეს და გადაურიცხოს სასურველი 

თანხა რჩეულს, დაეხმაროს პროექტს განვითარებაში და გახდეს კულტურული და 

რელიგიური მრავალფეროვნების მხარდამჭერი. 

 

        10 დეკემბერს საზოგადოებრივი მაუწყებლისა და ხუთი სხვა ქვეყნის არხის პირდაპირ 

ეთერსა და ინტერნეტ ლაივსტრიმში, კონკურსანტები წარმოადგენენ და დაიცავენ საკუთარი 

პროექტების უნიკალურობას, ფულადი ჯილდოსა და შემოქმედებითი პარტნიორების 

მოსაპოვებლად. 

https://www.adamimediaprize.eu/ ვებგვერდზე იხილეთ ეს უნიკალური ისტორიები და მათ 

ავტორებთან ერთად ხელი შეუწყეთ მრავალფეროვან სამყაროში ადამიანთა მშვიდობიან 

თანაარსებობას. 

 

https://www.google.com/url?q=https://www.google.com/url?q%3Dhttps://www.adamimediaprize.eu/%26amp;sa%3DD%26amp;source%3Deditors%26amp;ust%3D1635802437773000%26amp;usg%3DAOvVaw0pp-fvEPaz2Xf7oYAhlV8K&sa=D&source=docs&ust=1635802437781000&usg=AOvVaw1oFlf3l91CcjhtBPqzBMEK
https://www.google.com/url?q=https://www.google.com/url?q%3Dhttps://www.adamimediaprize.eu/%26amp;sa%3DD%26amp;source%3Deditors%26amp;ust%3D1635802437773000%26amp;usg%3DAOvVaw0pp-fvEPaz2Xf7oYAhlV8K&sa=D&source=docs&ust=1635802437781000&usg=AOvVaw1oFlf3l91CcjhtBPqzBMEK



